
EMPAT PENSYARAH UTHM DIIKTIRAF SEBAGAI JURULATIH CIDB DALAM BIDANG BIM

MODELLING OF ARCHITECTURE

BATU PAHAT, 10 Mei 2025 - Universiti Tun Hussein Onn Malaysia (UTHM) terus melakar kejayaan

apabila empat orang pensyarah dari Fakulti Pengurusan Teknologi dan Perniagaan telah berjaya memperoleh

pengiktirafan sebagai Jurulatih CIDB dalam bidang BIM Modelling of Architecture.

Mereka yang terlibat ialah AP Ts Dr Narimah Kasim, AP Ts Dr Mohd Yamani Yahya, AP Dr Norpadzlihatun

Manap, dan Dr Aina Mardia Sallehuddin. Pengiktirafan ini diberikan oleh Lembaga Pembangunan Industri

Pembinaan Malaysia (CIDB) selepas kesemua mereka berjaya menamatkan penilaian kompetensi yang telah

diadakan pada 5 hingga 9 Mei 2025 bertempat di MYBIM Malaysia.

Pensijilan sebagai Jurulatih CIDB dalam bidang ini merupakan satu pengiktirafan profesional yang penting,

sejajar dengan keperluan semasa industri pembinaan yang semakin menekankan penggunaan teknologi

Building Information Modelling (BIM). Teknologi BIM membolehkan perancangan dan pelaksanaan projek

pembinaan dijalankan dengan lebih efisien, sistematik dan bersepadu melalui pemodelan digital yang

terperinci.

Kejayaan ini bukan sahaja mencerminkan tahap kepakaran tinggi yang dimiliki oleh para pensyarah UTHM,

malah turut memperkukuh peranan universiti sebagai institusi pengajian tinggi teknikal yang berupaya

melahirkan tenaga pengajar dan pakar profesional selari dengan keperluan industri.

Pihak pengurusan fakulti merakamkan ucapan tahniah kepada semua pensyarah yang terlibat atas kejayaan ini

dan berharap pengiktirafan ini akan menjadi pemangkin kepada pengembangan program latihan serta

pembangunan modal insan dalam bidang teknologi pembinaan di UTHM dan di peringkat nasional.

Universiti Tun Hussein Onn Malaysia kekal komited dalam menyokong agenda negara ke arah pembinaan

pintar dan lestari melalui penyelidikan dan latihan teknikal yang berimpak tinggi.

